
14. februar 2019. 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

  

Naalakkersuisunut apeqqutit: 

1. Angallatit tingerlaataannarsortut Nunatsinnut tikissagunik inatsisitigut suut 

piumasaqaataappat?  

2. Ukiut kingulliit qulit ingerlaneranni angallatit tingerlaataannarsortut 

Nunatsinnut tikittartut qanoq amerlatiginersut 

paasissutissiissutigineqarsinnaappat? 

a. Nunamiit suminngaanniit aggersuusarnerat ilisimasaqarfigineqarpa? 

3. Angallatit tingerlaataannarsortut suna siunertaralugu Nunatsinnut 

tikittarnersut ilisimasaqarfigineqarpa? 

4. Angallatit tingerlaataannarsortut Nunatsinnut tikittartut nakkutigineqarnerat 

kikkut akisussaaffigaat?  

5. Angallatit tingerlaataannarsortut Nunatta karsiata qanoq annertutigisumik 

isertitaqaatigisarpai? 

6. Angallatit tingerlaataannarsortut pillugit Nunatsinni angalaarneranni, 

Nunarpullu qimattussanngoraangassuk nakkutilliinissamut Naalakkersuisut 

periusissiaqarpat? 

7. Angallatit tingerlaataannarsortut Nunatta karsiata 

isertitaqaatiginerusalernissaanut Naalakkersuisut qanoq pilersaaruteqarpat? 

8. Angallatit tingerlaataannarsortut pillugit Nunatsinni nakkutilliinerup 

sukaterneqarnissaanut Naalakkersuisut qanoq pilersaaruteqarpat?  

a. Nakkutilliineq sukaterneqassappat tamanna Nunatta karsianut 

aningaasanngorlugu qanoq naleqassava? 

(Inatsisartunut ilaasortaq Aqqa Samuelsen, Inuit Ataqatigiit) 

  

Tunngavilersuut 

Nunatsinni imartarput isorartoorsuuvoq angallavigineqarneralu nakkutigilluarneqartariaqarluni. 

Ukiuni kingullerni angallatit tingerlaataannarsortut Nunatsinnut tikittartut amerliartortutut 

isikkoqarput. Nunatta avataaniit soqutigineqarnera soorunalimi pitsaasuuvoq. Taamaattorli 

angallatit tingerlaataannarsortut nakkutigineqarnerat pillugit erseqqissumik Naalakkersuisut 

tungaannit akissuteqartoqarnissaa kissaatiginarpoq.  

Angallatit tingerlaataannarsortut ullorpassuarni ilaatigullumi inoqarfinni ukiisarnerat 

takornartaajunnaarpoq. Qularnanngitsumik arlaannik siunertaqarlutik Nunatsinnut tikittarput. 

Taamaattumik angallatit tingerlaataannarsortut nakkutigineqarnerat pillugu erseqqinnerusumik 

paasisaqarfigerusuppara. Aamma angallatit tingerlaataannarsortut sulerisarnersut innuttaasut 

ilisimasaqarfigerusuppaat paasisaqarfigerusuttarlugillu.  

Angallatit tingerlaataannarsortut Nunatta karsiata qanoq annertutigisumik iluanaarutigisarnerai 

ilisimasaqarfigisariaqarpoq, arlaatigullu Nunatta karsiata isertitaqaatiginerunissaanut 

pilersaaruteqartoqartartoq isumaqarlunga. Angallatit tingerlaataannarsortut qularnanngitsumik 

aningaasartuuteqarujussuarlutik Nunatsinnut angalasarput. Tamakkua Nunatta karsiata 

iluanaarutiginerulissappagit nakkutilliinerup sukaternissaanut Naalakkersuisut 

pilersaaruteqartariaqartut isumaqarpunga. 

 

Ullut sulliviit qulit naliginnaasut iluanni apeqqutinnut akissutit tigunissaannut qilanaarpunga.  


